
				এই পাতাটির মুদ্রণ সংশোধন করা প্রয়োজন। 
9ts-taste
খৃষ্টাব্দের ২৪শে ডিসেম্বর তারিখে পিড়ে। অলবরজ ডি ক্যাবরাল নামক জনৈক পটুগীজ সদলে কোচীন আসিয়া উপনীত হ’ন এবং বহু চেষ্টার পরে কালিকটের তদানীন্তন জামোরিনের সহিত বিবিধ বন্দোবস্ত করিয়া কতকজন পটুগীজের উপর ভার দিয়া একটী কুঠি নিৰ্ম্মাণ করিয়া প্ৰস্থান করেন। তঁহার প্রস্থানের পরেই জামোরিন পটুগীজদিগের কুঠি ধ্বংস করিয়া ফেলেন ; এই সংবাদ পটুগালে পহুছিবামাত্ৰ সুবিখ্যাত ভাস্কোডি-গামা ২০ খানা জাহাজে বহু সৈন্য লইয়া ১৫০২ খ্ৰীষ্টাব্দে ভারতবর্ষে পহুছিলেন। তিনি পহুছিয়াই কালিকট নগর অবরোধ করেন এবং বহু বিদেশীয় জাহাজ ইত্যাদি ধ্বংস করিয়া ফেলিলেন । জামোরিন নানাপ্রকার বিপদাশঙ্কা করিয়া ভাস্কো-ডি-গামার সহিত সন্ধির প্রস্তাব করিয়া পাঠাইলেন। ডি-গামা বলিলেন যে পটুগীজগণের হত্যাকারিগণকে না পাইলে তিনি সন্ধি করিবেন না । ইহার পরে বিনা হেতুতে ও বিনা দোষে পঞ্চাশ জন মালবারী নাবিককে ফাঁসী দিয়া গোলা বর্ষণ করিয়া কালিকট নগরী ধ্বংস করিতে প্ৰবৃত্ত হইলেন । নগর প্রায় অৰ্দ্ধেক ধ্বংস হইল, কিন্তু তথাপিও জামোরিন-ডি-গামার নিকট আত্মসমপণ করিলেন না । পরিশেষে ডি-গামা জামোরিনের উচ্ছেদ সাধনে কৃতসংকল্প হইয়া কোচীন রাজের সহিত স্বকীয় বীরত্ব-গৌরব প্ৰকাশ করিয়া কোচীনের গাড়ির মুখে কুঠি স্থাপনে কৃতকাৰ্য্য হইলেন । এইরূপে কোচীন নগরে ইউরোপীয় অধিকারের সূত্রপাত হইল। ক্রমে পটুগীজরা উন্নতির সঙ্গে সঙ্গে ডি-গামার পরে হেনরিক মেনেজেজ গোয়ায় পটুগীজ রাজধানী স্থাপন করেন ।


	পর্তুগীজেরা যখন এইরূপে ভারতে স্বকীয় আধিপত্য বিস্তার করিতেছিল, তখন ওলন্দাজের সিংহলে ব্যবসায়ের উন্নতির সঙ্গে সঙ্গে যখন দেখিতে পাইল যে পার্ট গীজেরা ভারতবর্ষে স্থান অধিকার করিয়াছে, তখন তাহারাও করমণ্ডল উপকূলস্থিত নিগাপাওন, কুইনন কোদঙ্গপুর অধিকার করিয়া ১৬৬২ খ্ৰীষ্টাব্দে মালবার উপকূলস্থিত কোচীন নগর অবরোধ করিল। উভয় পক্ষে ঘোরতর সংগ্রাম হইল, কিন্তু এ যুদ্ধে ওলন্দাজের পরাজিত হইয়া পালাইতে বাধ্য হয়, কিন্তু তাহারা পরাজিত হওয়ায় ভগ্নোদ্যম না। হইয়া। ১৬৬৩ খ্ৰীষ্টাব্দে পূর্বাপেক্ষা বহু সৈন্য লইয়া যুদ্ধ করিতে প্ৰবৃত্ত হয়

				 এই পাতা শেষ সম্পাদিত হয়েছে ১৭:৫২টার সময়, ১ সেপ্টেম্বর ২০১৬ তারিখে।

